
Pindura mubvunzo umwe chete. Unofanira kutsigira mhinduro yako nemienzaniso inobva mumabhuku 
asiri pasi pamaviri kubva muna awakadzidza mudanho rechitatu (Part 3). Enzanisa nokufananidza 
zvinyorwa izvi mukupindura mubvunzo. Mhinduro dzisina tsigiro yamabhuku anokwana maviri 
awakadzidza padanho rechitatu (Part 3) hadziwane zvibozwa zvakawanda.

Mitambo

1. Gadziriro yomutambo kuburikidza dariro nokutsigirwa kwaro uye zvakapfekwa navatambi 
zvakakosha sei? Enzanisa kukosha kwazvo uchishandisa mitambo isiri pasi pemiviri 
yawakadzidza.

2. Vanyori vemitambo isiri pasi pemiviri yawakadzidza vanosevenzesa sei nguva nenzvimbo 
kuburitsa siyano pakati poupfumi nourombo?

3. Mutambi unotaura pfungwa dzake ega asina waakananga kana kuti akanangana navakatarisa 
uye nhaurirano pakati pavatambi ndizvo zvezvimwe zvikuru zvinowanika mumitambo. Tsoropodza 
chimwe kana zvimwe zvezvidavado izvi kuti zvakashandiswa sei uye kuti zvinopei kumitambo isiri 
pasi pemiviri yawadzidza?

Nhetembo

4. Wakanangana naananyanduri vasiri pasi pavaviri vawakadzidza ongorora basa nokukosha 
kwezvindima mukuumbwa kwenhetembo.

5. “Mitsara yokupedzisira yedetembo inofanira kugara newe nokusingaperi.” Tsoropodza 
vananyanduri vasiri pasi pavaviri vawakadzidza kuti vanozvifambisa sei kuumba mitsara 
yokupedzisira kwedetembo namashoko anoudzamu husingakanganikwi.

6. Kukwikwidzana kwepfungwa kunoshandiswa sei uye kunopei kunhetembo? Tsigira mhinduro 
nokudonongodza nhetembo dzaananyanduri vasiri pasi pavaviri vawakadzidza.

Uvaranomwe

7. Munganonyorwa nzendo dzina mabasa akawanda. Enzanisa kushandiswa kwenzendo 
munganonyorwa dzisiri pasi pembiri dzawakadzidza.

8. “Inyika isina mufaro inoda gamba.” Enzanisa nzira dzakazhandiswa kuburitsa unhu hwegamba 
rechirume kana rechikadzi navanyori vasiri pasi pavaviri vawakadzidza.

9. Vanyori vanowanzosevenzesa zvidavado zvinosanganisa kutaridza zvakaitita kare kana/
uye zvichaitika mberi. Uchishandisa vanyori vasiri pasi pavaviri vawadzidza ongorora kuti 
vakashandisa sei chimwe chezvidavado kana zvose.

Zvinyorwa zvenyaya dzakaitika

10. Uchishandisa zvinyorwa zvezvakaitika zvisiri pasi pezviviri zvawakadzidza donongodza kuti 
munyori unoshandisa nzira dzipi kunyengetedza muverengi kuti abvume kuti zvaanyorwa 
ichokwadi.

11. Wakadondana nezvinyorwa zvezvakaitika zvisiri pasi pezviviri zvawakadzidza enzanisa 
nokusiyanisa kuti musoro uye/kana mavambo zvinobatsira sei mukunzwisisa chinyorwa chose.

12. Enzanisa vanyori vasiri pasi pavaviri vezvinyorwa zvezvakaitika kuti vanosevenzesa sei kusetsa 
kuti muverengi abatikane nechinyorwa.

